
1. XXIX Premios de teatro María Casares 

1.1 Presentación 

A convocatoria dos Premios, que neste curso alcanzaron a súa vixésima novena 

edición, realízase anualmente facendo coincidir o seu fallo e entrega en datas 

próximas á celebración do Día Mundial do Teatro, o 27 de marzo.  

Tras as modificacións realizadas nas bases no ano 2023, o rexistro de 

espectáculos non deixou de incrementarse edición tras edición. Se en 2024 a cifra 

ascendera até os 47 espectáculos, neste 2025 acadáronse 48 montaxes 

participantes, a máxima concorrencia da historia. A apertura de candidaturas a 

disciplinas como as obras de monicreques ou a inclusión dun apartado destinado á 

dirección de movemento xustifican este aumento de producións nos galardóns.   

As mudanzas, introducidas en 2023, realizáronse tras un proceso de escoita e 

recollida de suxestións entre o corpo asociativo da AAAG e diferentes persoas con 

relación co sistema teatral. A Xunta Directiva decidiu presentar os cambios nas bases 

ante a asemblea para a súa aprobación, nas que tamén se incluíron outras 

modificacións como o troco da expresión teatro de actor pola de “teatro de 

actriz/actor” e a matización do requisito excluínte do uso da lingua galega para 

abranguer tamén os espectáculos nos que non haxa texto falado, pero si se empregue 

a lingua propia en todas as iniciativas promocionais, nos ensaios e no material de 

traballo 

Mantendo estes novas bases por terceiro ano consecutivo, os XXIX Premios de 

Teatro María Casares foron convocados o 10 de decembro de 2024. A organización 

correu a cargo, como cada ano dende a creación dos galardóns, da propia AAAG baixo 

o patrocinio de diferentes institucións e entidades, como a Xunta de Galicia a través 

da Axencia Galega das Industrias Culturais (AGADIC), o Concello de A Coruña (a 

través do IMCE, Instituto Municipal Coruña Espectáculos), a Deputación da Coruña, 

AISGE (Artistas Intérpretes Sociedad de Gestión) ou GADIS.  

1.2 A convocatoria 

Puideron optar aos XXIX Premios de Teatro María Casares todas as producións 

profesionais galegas que foron estreadas en Galicia entre o 1 de xaneiro e o 31 de 

decembro do ano 2024 ou no derradeiro trimestre do 2023, sempre que formalizasen 

a súa inscrición a través dos mecanismos habilitados ao efecto, e non se tiveran 

presentado anteriormente, así como todos os profesionais que participaron nas 

citadas montaxes durante ese período de tempo.  

Os premios concedéronse nos  seguintes apartados:

Maquillaxe 

Vestiario 

Iluminación 

Espazo sonoro 

Adaptación / Tradución 

Texto orixinal 

Espazo Escénico 

Actor secundario 

Actriz secundaria 

Actor protagonista 

Actriz protagonista 

Dirección de movemento 

Dirección  

Espectáculo de monicreques, obxectos 

e figuras animadas 

Espectáculo infantil 

Espectáculo

Os espectáculos presentados e admitidos foron: 

Espectáculo Compañía 

A Cuba! Títeres Alakrán 

A utópica rodante ‘De Vilatriste a Vilalegre’ Teatro o Cubo 

A vendedora de fume A Cova das Letras 

A vida, un frenesí Barafunda 

Almar  Coiracho Producións 

Apaga o candil Contraproducións 

As formas do amor Verdeveras Expresións Artísticas 

As gardiás ou o nó do tecelán Teatro de Ningures 

Boa sorte, mala fama Tarabela Creativa 

Bulebule Os Náufragos 

Cancións amarelas, flores tristes Manekineko 

Circo de Pinocho Educateatro Producións 

Cortello de Amor Amorodio Teatro 

Desexo Talía Teatro 

Eu, Fraude! Paula Pier 

Gaia Baba, a meiga Nauta Teatro 

Go home Etiqueta Negra 

Hexagonum Troula 

Historias para unha man Spaguetti Títeres 

Iribarne ButacaZero 

María Visitación Consolación Amadora Loia Producións 

Maruxiña Aurora Artes Escénicas 

Moby Dick Pedras de cartón 

Monstros Producións Teatráis Excéntricas 

Nada se sabe Culturactiva 

Neura, unha comedia neurótica festiva De Ste Xeito 

Non pasarán Ártika Cía 

Noso Os Náufragos 

O dragón de ouro Sarabela Teatro 

O mundo está roto, pero pódese camiñar Contraproducións 

O rexurdimento do divino sainete LaGriot’te 

Os actos e as profecías Centro Dramático Galego 

Os contos do Lobicán Redrum Teatro 

Pálido Punto Azul Javier Otero Neira 

Penélope: destecendo o vínculo Constance Hurlé 

Pum! Pum! Quen hai? Ártika Cía 

Rato Pérez A Xanela do Maxín 

Rogelio III (La fête) Assircópatas 

Romeo e Xulieta. O espectáculo definitivo Mustimoa Teatro 

Run Baby Run Meninas Teatro 

Sobre o extravío ou a arte de perderse Furia Sotelo 

Somos criminais e punto final Ainé Producións e Condetrespés 

Territórios de liberdade Tanxarina e Companhia Certa 

Testosterona Malasombra 

Tolóptica Código Azul 

Un gran plan Olga Aband 

Via Morta Culturactiva Producións 

 

Un total de 48 espectáculos con arredor 400 profesionais presentáronse nas 

diferentes categorías. As votacións leváronse a cabo entre as case 500 persoas do 

sector que forman o corpo electoral dos premios: socios/as da AAAG, premiados/as 

e/ou finalistas de anteriores edicións, así como os programadores da Rede Galega de 

Teatros e Auditorios, críticos teatrais e outros persoeiros do eido escénico.  

A elección dos premiados realízase seguindo un sistema de dobre rolda. Nunha 

primeira, o corpo electoral escolle os seus tres favoritos en cada categoría. 

Establécese así unha lista cos tres finalistas para obter o premio (ou máis, de haber 

empates). Entre os finalistas, o votante ten que facer unha escolla única nunha 

segunda rolda para a elección dos diferentes gañadores/as, que se coñecen durante 

a celebración da propia gala despois dun reconto celebrado ante notario. 

Información á web da AAAG sobre a inscrición  

  

https://aaag.gal/novas/514/premios-maria-casares-2025-inscricion-48-espectaculos

1.3 O cartel dos Premios 

 Sonia García asinou o cartel dos XXIX Premios de Teatro María Casares. A Xunta 

Directiva da AAAG, entidade organizadora dos galardóns, confiou este ano na 

ilustradora ribeirense o deseño da imaxe dos María Casares, dándolle así continuidade 

á iniciativa principiada en 2017 de encargar a ilustración dos carteis a diferentes 

artistas co obxectivo de estreitar relacións entre o sector escénico e mais o ámbito 

da ilustración, da banda deseñada e do deseño gráfico. En convocatorias anteriores 

ilustraron o cartel dos galardóns David Rubín, Xulia Vicente, Leo Sousa, Paula Mayor, 

Manuel Silva ou Aldara Prado. 

 

Sonia García (Ribeira, 1986) formouse en ilustración na Escola Pablo Picasso da 

Coruña e en fotografía na Escola Mestre Mateo de Santiago de Compostela. O mar é 

á súa principal fonte de inspiración e a súa traxectoria profesional transita entre a 

fotografía, a ilustración e a videocreación. No eido editorial, é a autora do álbum de 

Sementes (Xerais, 2017) e asinou as ilustracións de álbums de diferentes autores e 

autoras tanto nesta editorial como para Galaxia. É o caso de títulos como A cidade 

do átomo, de Iria Misa (Xerais) ou Caderno de Cores, de Magín Blanco (Galaxia). O 

seu traballo pódese consultar na web www.xoubacromatica.com.  

Para o cartel dos Premios, apostou pola simboloxía que encerran para o sector 

escénico as furgonetas, símbolo da itinerancia, das xiras, de espazo común e 

colaborativo e mesmo de fogar. O cartel procura representar así a unidade dos 

diferentes oficios teatrais e como dentro dunha furgoneta se pode trasladar todo o 

mundo que atesoura unha obra de teatro. García traballou con Manuel Silva, artista 

multidisciplinar e deseñador gráfico, na realización das adaptacións do cartel aos 

diferentes formatos que se publicaron nas redes sociais e na gráfica da propia gala. 

http://www.xoubacromatica.com/


 

 

  Rúa das Salvadas, 2A, Parque Vista Alegre 15705 Santiago de Compostela I Tel/fax: 981 59 38 29I info@aaag.gal 
Iwww.aaag.gal 

5 

1.4 O Premio de Honra: Xabier Deive 

A AAAG concede cada ano o Premio de Honra Marisa Soto a persoas ou entidades 

caracterizadas pola súa traxectoria persoal ou polo seu labor a favor da promoción 

do teatro. Outórgase por decisión da Xunta Directiva da Asociación. Escolleuse o 

nome de Marisa Soto para bautizar tal distinción pola súa carreira interpretativa, polo 

seu amplo papel na construción do tecido teatral no país e polos afectos que esperta 

no mundo escénico.  

Este ano a Xunta Directiva da AAAG decidiu entregarlle a título póstumo ao actor 

Xabier Deive o Premio de Honra Marisa Soto. Deste xeito, Deive uniuse a unha longa 

lista de homenaxeadas con este trofeo que inclúe, entre outros nomes, a Ana Romaní, 

Pilar Pereira, Gonzalo Uriarte, Rosa Álvarez, a Sala Nasa, Flor Maceiras, Cloti Vaello 

ou María Barcala, actriz que recibiu o Marisa Soto o ano pasado.  

A Xunta Directiva da AAAG decidiu así distinguir a traxectoria de Xabier Deive e 

poñer en valor unha vez máis a súa calidade humana, o seu talento artístico e o seu 

compromiso coa profesión. Con este galardón, o sector escénico quere manifestar o 

cariño que sentiu e continúa a sentir polo intérprete falecido en xullo do ano pasado. 

A AAAG non concibiu a concesión deste galardón como unha despedida nin como un 

epílogo, senón como unha celebración plena e agarimosa da figura de Xabier Deive. 

Un festexo colectivo da persoa, do intérprete e do compañeiro. 

Irea Deive e Eva Albaladejo recollendo o galardón durante a gala 

Xabier Deive (Narón, 1970-Santiago de Compostela 2024) exerceu ao longo da 

súa dilatada traxectoria as profesións de técnico, actor de cine, teatro e televisión. 

Entre as fitas nas que participou, destacan títulos como Jalisco (Jorge Valcárcel e 

Fran Piñeiro, 2001); La mujer del anarquista (Marie Noelle e Peter Sehr, 2006), El 

menor de los males (Antonio Hernández, 2007), A cicatriz branca (Margarita Ledo, 

2012), Las altas presiones (Ángel Santos, 2014) ou Fatum (Juan Galiñanes, 2023). 

 Deive fíxose un rostro ben familiar para o público galego ao formar parte dos 

elencos de producións audiovisuais como Rías Baixas, As Leis de Celavella, A vida 

por diante, Os Atlánticos, Matalobos ou Serramoura. Tamén contou con roles 

episódicos en series como Águila Roja, Piratas ou El Ministerio del tiempo. Nos últimos 

anos, traballou en producións audiovisuais como Libertad (Enrique Urbizu, 2021), 

Néboa (2020), Vivir sin permiso (2018) ou El final del camino (2017). As súas últimas 

incursións no cine viñeron da man de Sonia Méndez en As neves e de Simón Casal, 

quen o dirixiu en Justicia Artificial. 

No ámbito escénico, participou en diferentes montaxes. Entre elas, cómpre 

lembrar títulos como Os carros do camiño (Ollomoltravía, 1998), O retrato de Dorian 

Grai (Uvegá Teatro, 2000), Final de película (Ancora Producións, 2004), Estigma 

(Centro Dramático Galego, 2008), Gaivotas subterráneas (Talía Teatro-Voz 

Audiovisual, 2013) ou Sede de mal (Culturactiva, 2015). 

Información na web da AAAG. Premio de honra 

1.5 O Manifesto  

O Manifesto Galego no Día Mundial do Teatro, encargado cada ano pola AAAG a 

unha personalidade da cultura do país, foi escrito e lido na gala pola xornalista Belén 

Regueira. A tamén decana do Colexio Profesional de Xornalistas de Galicia sumouse 

así co seu texto á longa lista de persoas de recoñecido prestixio nos ámbitos da 

escena, do xornalismo cultural e da literatura que cada ano, a petición da AAAG, 

asinan o Manifesto Galego do Día Mundial do Teatro. Esta listaxe inclúe, entre outros 

moitos, os nomes de Evaristo Calvo, María Xosé Queizán, Xurxo Borrazás, Montse 

Dopico, Camilo Franco, Aldao&Lado, Carlos Santiago ou Imma António.  

O seu texto reflexionou ao redor dos paralelismos entre o teatro e o xornalismo, 

dúas ferramentas que actúan “nas súas mellores versións” como “fiscalizadores 

críticos do poder” ao tempo que axudan a construír a “esfera pública” imprescindible 

en toda sociedade democrática. A ollos de Regueira estes dous mundos, que “só 

poden prosperar onde hai liberdade”, serven tanto de “espello da nosa vida” como 

de “fiestra para entender outras vidas”. “Longa vida ao teatro e ao xornalismo, estes 

íntimos descoñecidos que poñen as persoas e as súas historias no centro do palco, 

que nos vacinan contra a submisión e a indiferenza, que ao reunirnos para pensar e 

conmovernos xuntos nos converten en cidadáns e cidadás”, sentenza Belén Regueira. 

Belén Regueira (A Coruña, 1977) é desde 2024 a decana do Colexio Profesional 

de Xornalistas de Galicia. Case toda a súa traxectoria profesional está vencellada aos 

medios públicos galegos. Na TVG presentou o musical Chambo e o faladoiro infantil 

O país dos pequenos, foi reporteira e condutora de espazos informativos e guionista 

de programas de entretemento. Na Radio Galega dirixiu o magacín Extrarradio e o 

espazo sobre migracións Un país mundial. Nos últimos anos forma parte do equipo 

dos programas culturais da radio pública. 

https://aaag.gal/novas/520/premio-honra-marisa-soto-xabier-deive
https://aaag.gal/novas/520/premio-honra-marisa-soto-xabier-deive

Información na web da AAAG. Manifesto 

  

https://aaag.gal/novas/521/manifesto-galego-dia-teatro-2025-belen-regueira

1.6 Candidaturas finalistas 

A relación de finalistas fíxose pública (ver anexo I: finalistas) nun acto celebrado 

na Cafetería Lasso, no Auditorio de Galicia de Santiago de Compostela o 25 de 

febreiro, conducido pola actriz Sheyla Fariña e ao que asistiron, actuando como 

entregadores das placas conmemorativas e representando a diferentes 

patrocinadores institucionais, Jacobo Sutil Nesta, director da Axencia Galega das 

Industrias Culturais (Agadic); Natividade González, deputada de Cultura da 

Deputación da Coruña; Miguel Diéguez, director da SGAE Noroeste. 

 

O espectáculo O dragón de ouro, de Sarabela Teatro, acadou catorce finalistas 

(espectáculo, dirección, dirección de movemento, actriz protagonista, actriz 

secundaria, actor secundario por partida dupla, actor protagonista, adaptación-

tradución,  iluminación, espazo sonoro, espazo escénico, vestiario e maquillaxe). Pola 

súa banda, Iribarne, de ButacaZero contou con doce finalistas (espectáculo, 

dirección, dirección de movemento, actriz protagonista por partida dupla, actor 

protagonista por partida dupla, texto orixinal, iluminación, espazo escénico, espazo 

sonoro e vestiario). Estas dúas montaxes disputáronse o premio ao mellor 

espectáculo xunto a Go Home!, montaxe de Etiqueta Negra que foi finalista 

unicamente nesta categoría.  

 

Dúas obras aspiraron a catro Premios María Casares: Os actos e as profecías, do 

Centro Dramático Galego, e As gardiás ou o nó do tecelán, de Teatro de Ningures. A 

primeira delas optou aos galardóns de dirección, espazo escénico, vestiario e 

maquillaxe. Pola súa banda, a obra coa que regresou aos escenarios Teatro de 

Ningures foi finalista nas categorías de dirección, adaptación-tradución e actriz 

secundaria por partida dupla.  

As cinco seguintes montaxes aspiraron a dous premios cada unha: Monstros, de 

Producións Teatráis Excéntricas (texto orixinal e espectáculo infantil); Eu, Fraude!, 

de Paula Pier (Iluminación e espazo sonoro); O mundo está roto pero pódese 

camiñar, de Contraproducións (adaptación-tradución e espectáculo infantil), e Pum! 

Pum! Quen hai?, de Ártika Cía (espectáculo infantil e maquillaxe) e Non pasarán, 

tamén de Ártika, vestiario e texto orixinal.  

Nada se sabe, coprodución de Culturactiva co Centro Dramático Galego, aspirou a 

un galardón (vestiario), como tamén Apaga o Candil, de Contraproducións (actor 

secundario); Sobre o extravío ou a arte de perderse, de Furia Sotelo (dirección de 

movemento) e Rogelio III (La fête), de Assircópatas, que se disputará o premio ao 

mellor espectáculo infantil cos xa citados Monstros, O mundo está roto pero pódese 

camiñar e Pum! Pum! Quen hai? 

Por último, tres obras foron finalistas no apartado de espectáculo de monicreques, 

obxectos e figuras animadas: Os contos do Lobicán, de Redrum Teatro; Moby Dick, 

de Pedras de Cartón, e Gaia Baba, a meiga, de Nauta Teatro.  

Información na web da AAAG. Finalistas 

1.7 A gala de entrega 

Para a edición de 2024, A Xunta Directiva da AAAG confiou neste 2025 para a 

condución da gala en Sarabela Teatro, nome histórico da nosa escena. A formación 

ourensá, fundada en 1980 por Ánxeles Cuña e á que están vinculados actores e 

actrices como Fina Calleja, Fernando Dacosta, Sabela Gago ou Elena Seijo, é a 

compañía privada con maior número de premios María Casares -os seus espectáculos 

atesouran 48 destes galardóns- e constitúe un auténtico referente para a escena 

galega. Entre os espectáculos que levou ás táboas, destacan títulos como Fando e 

Lis (1980), O triciclo (1985), A esmorga (1996 e reestreada en 2010), Tics (1998), 

O lapis do carpinteiro (2000), A conxura dos necios (2002), O incerto señor Don 

Hamlet (2010) ou Tango (2011).   

Sarabela Teatro uniuse á nómina de profesionais e compañías que nos últimos 

anos se encargaron de dirixir a gala dos María Casares e na que se inclúen nomes 

tan destacados da escena como son Talía Teatro, Chévere, Paula Carballeira e Chiqui 

Pereira, Carlos Álvarez-Ossorio, Marcos Ptt ou Sara Fandiño, quen se encargou na 

edición de 2023.  

Para a gala destes XXIX Premios de Teatro María Casares, Sarabela Teatro 

ofreceu un espectáculo que serviu de homenaxe ás compañías ambulantes. Ao longo 

da velada, retratáronse as vicisitudes dos cómicos e cómicas da legua, recollendo a 

idea renovada de Viaxe a ningunha parte, obra referencial de Fernando Fernán 

Gómez adaptada á escena pola propia Sarabela en 2012. Tratouse dun divertimento 

https://aaag.gal/novas/516/17-espectaculos-finalistas-premios-maria-casares-2025

con crítica amable sobre algunhas cuestións que inciden na actividade teatral como 

tamén inciden noutros sectores, todo contado dende unha perspectiva cómica.  

Vadim Yuknevich encargouse da música, mentres que o vestiario correu a cargo 

de Tegra e Lele. José Bayón e Rubén Dobaño asumiron as tarefas de iluminación e 

son, e Héctor Martínez exerceu como auxiliar de dirección. Marta Horjales asumiu a 

produción executiva dos Premios María Casares.  

Iribarne, de ButacaZero, converteuse na gran triunfadora da noite ao facerse con 

nove dos doce premios aos que aspiraba: espectáculo, dirección (Xavier Castiñeira), 

dirección de movemento (Sabela Domínguez), texto orixinal (Esther F. Carrodeguas), 

actor protagonista (Anxo Outumuro), actriz protagonista (Lidia Veiga), espazo sonoro 

(Berto), vestiario (Diego Valeiras) e espazo escénico (Diego Valeiras e Xavier 

Castiñeiras). Este último premio foi compartido con O dragón de ouro, espectáculo 

de Sarabela Teatro que levou catro galardóns: adaptación-tradución (Catuxa Pato), 

actriz secundaria (Sabela Gago), Iluminación (Laura Iturralde) e o xa citado espazo 

escénico (Iris Branco).  

Os contos do Lobicán, obra de Redrum Teatro, conquistou o premio ao mellor 

espectáculo de monicreques, mentres que Monstros, de Producións Teatrais 

Excéntricas, acadou o de mellor espectáculo infantil. Apaga o candil, de 

Contraproducións, fíxose cun galardón (Toni Salgado ao mellor actor secundario), 

igual que Pum! Pum! Quen hai?, de Ártika Cía, que se impuxo na categoría de 

maquillaxe (Rocío Salgado e Fernanda Barrio).  

A gala tivo lugar o 4 de abril no Teatro Rosalía Castro da Coruña, emprazamento 

das galas de todas as edicións dos premios, cunha asistencia dunhas 500 persoas. A 

gala foi transmitida en directo a través da canle de Youtube dos premios, seguida na 

súa emisión en por preto de 1500 espectadores únicos e acadando máis de 2800 

reproducións despois da súa emisión até o 31 de maio, quedando dispoñible para o 

seu visionado nesta ligazón: 

Ligazón á gravación da gala: https://www.youtube.com/live/m55uS8PvV60 

Participaron nesta gala dos Premios de Teatro María Casares: 

Dirección musical e arranxos: Vadim Yukhnevich 

 

En escena: 

 

Josito Porto: Técnico 1 / Garda civil 

Sabela Gago: Técnica 2 / Actriz 1 

Fernando González: Técnico 3 / Actor 2 

Elena Seijo: Actriz 2 / Gobernanta 

Belén Constenla: Concelleira / Actriz 3 

Víctor Mosqueira: Pipa / Actor 1 

 

Vadim Yukhnevich: Acordeón, Voz 

Fausto Escrigas: Saxo 

https://www.youtube.com/live/m55uS8PvV60

Óscar Prieto: Tuba 

Kinhos Saburido: Percusión 

 

Vestiario: Tegra e Lele 

Maquillaxe e perruquería: Lola Naveira e Lidia Martínez 

Luces: José Bayón 

Son: José Manuel Moldes 

 

Ilustración cartaz: Sonia García Vidal 

Deseño gráfico, vídeos e grafismos: Manuel Silva 

Deseño e realización trofeos: Paula Pereira (Cavalinho do demo) 

 

Asistencia de dirección e rexiduría: Héctor Martínez 

Asistencia iluminación e son: Rubén Dobaño 

Asistencia de produción: Wences Pérez Muíño 

Asistencia de produción: Ana Mª Lema 

 

Medios técnicos: Teatro Rosalía Castro, Producciones Emsac 

Realización audiovisual e streaming: Aleuto medios dixitais 

 

Coordinación xeral: Marta Horjales 

Administración e Xestión: Alberto Blanco 

Prensa: Alberto Ramos 

Fotografía: La Diapo 

 

Asesoría: Xestión Social 

Notario: Víctor Peón 

Imprentas: Creade, Lugami 

Protocolo e Xestión convidados: AAAG, Teatro Rosalía Castro 

 

Xunta Directiva da AAAG: 

Presidencia: Arantza Villar 

Vicepresidencia: Eva Fórneas Braña 

Secretaría: Xosé Barato 

Vogais: Gemma do Carmo, Yago Espasandín, Xosé Manuel Esperante, María 

Francelina, Luma Gómez, María Ángeles Iglesias, Josi Lage, Iria Lamas, Jose 

Losada, Toni Salgado. 

 

Agradecementos: Equipo do Teatro Rosalía Castro, Centro Dramático Galego 

(CDG), Teatro Principal de Ourense, Biblioteca Nós de Ourense, Alda Hotels-Hotel 

Alda Orzán.  

2. Formación 

2.1 Actuar, con Fernanda Orazi. Obradoiro de interpretación 

teatral  

Datas: Do 26 ao 28 de maio 

Duración: 15 horas 3 sesións de 5 horas 

Lugar: Santiago de Compostela 

Asistentes: 11 

No taller traballamos nunha serie de prácticas, accións e procedementos da 

actuación que levaremos a cabo a través de escenas de texto. O traballo está 

exclusivamente orientado á actuación como creadora de escena: do texto ao corpo, 

ao espazo e ao tempo. Do texto ao teatro. 

Porque a actuación non é algo antes de darse, antes de acontecer, propoño unha 

serie de prácticas para abordar mentres se actúa. Uns modos posibles de relación co 

feito de "estar a actuar". Non hai antes nin despois, hai "durante". Será aí onde se 

xogue este adestramento, na duración do acontecemento da actuación.. 

 

https://aaag.gal/actividades/65/taller-actuar-fernanda-orazi  

  

https://aaag.gal/actividades/65/taller-actuar-fernanda-orazi

2.2 Obradoiro "A danza das intencións" con Roberta Carreri. 

Datas: Del 2 ao 4 de xullo 

Duración: 12 horas 3 sesións de 4 horas 

Lugar: Cangas (PO) 

Asistentes: 18 activos + 1 oyente 

 

O obxectivo do taller é transmitir, nun período de tempo relativamente curto, a 

base dunha formación para actores que poida axudar aos novos actores a descubrir 

a súa presenza escénica a través da exploración dun comportamento escénico 

formalizado e aos actores experimentados a proporcionar unha forma de liberarse do 

seu automatismo escénico, os seus propios clichés. 

O taller céntrase na percepción da súa propia presenza en relación co espazo e 

cos outros actores no escenario e atopar formas de como un pode estar presente na 

acción que está a facer e ao mesmo tempo estar listo para reaccionar. O taller tamén 

se centrará en como atopar o eixo do seu corpo, como traballar coas "in-tensións" e 

de que maneira logramos unha inmobilidade dinámica. Exploraremos diferentes 

calidades de enerxía da mirada e aprenderemos a identificar diferentes puntos do 

corpo onde comeza o impulso que o levará a un polo espazo. Traballaremos coa 

creación de accións físicas e vocais, e como realizalas con diferentes calidades de 

enerxía. E finalmente o taller tamén se centrará no aspecto do adestramento vocal 

con varios resonadores corporais e as relacións entre as accións vocais e físicas. 

https://aaag.gal/actividades/66/danza-intencions-roberta-carreri-cangas 

2.3 O/a intérprete fronte á cámara e o micro e a súa relación 

co/coa director/a. Con Paula Cons 

Datas: 26 e 27 de xullo 

Duración: 10 horas en 2 sesións de 5 horas 

Lugar: Santiago de Compostela 

Asistentes: 10 

Neste taller traballaremos dunha maneira tridimensional o achegamento únaa 

secuencia por parte do/a intérprete e posteriormente o traballo co/a director/a de a 

mesma ata chegar á rodaxe e finalmente rodala. O obxectivo é ter ferramentas para 

afrontar unha secuencia (ben para rodaxe, casting ou selftape) desde inícioo, 

buscando o conflito, obxectivos dos personaxes, texto e sub-texto, inicio e final da 

secuencia e curvas internas, ademais das peculiaridades do personaxe. 

E unha vez feito este traballo ensaiala co director/a e traballar escóitaa co 

compañeiro e o traballo do corpo. E xa para cando vaiamos traballar diante da cámara 

adquirir algunhas nocións de linguaxe cinematográfica (valor de plano, movementos 

de cámara, encadre, puntos de vista) e traballar algo fundamental: a ollada e a voz. 

Falaremos de conceptos básicos como raccord, marcas, campos de luz, retome o 

retake, réplica, blocking… Tamén repasaremos as diferenzas entre os diferentes 

obxectivos empregados no cinema e as consecuencias sobre o/a intérprete. 

https://aaag.gal/actividades/68/interprete-camara-micro-director-paula-cons 

  

https://aaag.gal/actividades/68/interprete-camara-micro-director-paula-cons

2.4 Obradoiro suspendido 

Lamentablemente, un dos obradoiros previstos, en el marco da Mostra 

Internacional de Teatro de Ribadavia tivo que ser suspendido ante a falta de 

demanda: 

 El Desenterrador con Sofía Asencio y Tomás Aragay (La Societat Doctor 

Alonso) 20 de Julio / Ribadavia  

https://aaag.gal/actividades/67/desenterrador-sofia-asencio-tomas-aragay-mit-

ribadavia  

2.5 Avaliación das actividades 

Continuamos coa enquisa de valoración das actividades formativas, implantada no 

2016, remitida ao alumnado unha vez finalizado o curso, ao que se lle convida a 

responder unha serie de 20 preguntas sobre diferentes aspectos da actividade, como 

a claridade na convocatoria ou o idóneo dos medios ou do local, dunha maneira 

totalmente anónima.  

No caso do taller con Fernanda Orazi tivemos 10 respostas sobre 11 participantes, 

cunha media de valoración xeral da actividade de 8,5 sobre 10, e unha valoración 

para a docente de 9,1 sobre 10. 

No caso do taller con Roberta Carreri tivemos 10 respostas sobre 19 participantes, 

cunha media de valoración xeral da actividade de 9,4 sobre 10, e unha valoración 

para a docente de 9,9 sobre 10. 

No caso do taller con Paula Cons tivemos 14 respostas sobre 16 participantes, 

cunha media de valoración xeral da actividade de 8,83 sobre 10, e unha valoración 

para a docente de 9,33 sobre 10. 

  

https://aaag.gal/actividades/67/desenterrador-sofia-asencio-tomas-aragay-mit-ribadavia
https://aaag.gal/actividades/67/desenterrador-sofia-asencio-tomas-aragay-mit-ribadavia

3. Actividade político-sindical 

3.1 Iniciativa Lexislativa Popular “Liberemos a Galega” 

Continuamos a recollida de sinaturas en apoio á ILP, que fora rexistrada no 

Parlamento o 11 de setembro do pasado ano, coa colaboración de varios membros 

da asociación. O 24 de abril, a comisión promotora fixo entrega no rexistro do 

parlamento de preto de 24000 sinaturas válidas, o que obrigaba á toma en 

consideración da iniciativa en sesión plenaria do Parlamento. 

A iniciativa foi levada ao pleno o 9 de setembro. A recoñecida xornalista Tereixa 

Navaza, foi encargada de defender a ILP en representación da comisión promotora. 

Navaza incidiu en que detrás desta ILP está “unha sociedade que reclama o seu 

dereito a unha información veraz”. Nese sentido, a xornalista denunciou que lonxe 

de cumprir os medios públicos a súa misión de informar sen inxerencias durante a 

vaga de lumes “unha vez máis a CSAG (antes CRTVG) abandonou ao pobo galego e 

traizoou a súa misión de servizo público”. Centos de persoas concentráronse no 

exterior do Pazo do Hórreo para reclamar liberar os nosos medios públicos do 

secuestro no que os mantén o goberno da Xunta. 

Tras un debate de pouco máis dunha hora a ILP foi rexeitada cos votos da maioría 

absoluta do PP mais contado co apoio do resto de grupos parlamentares. 

Paralelamente á ILP, o goberno da xunta aprobou unha nova lei de medios en 

agosto de 2024, menos dun mes despois do anuncio da ILP. Xa no seu momento 

provocou o rexeitamento das asociación do sector e da sociedade civil. 

https://aaag.gal/novas/531/25000-sinaturas-liberemos-a-galega
https://aaag.gal/novas/531/25000-sinaturas-liberemos-a-galega
https://aaag.gal/novas/532/rexeitada-ilp-liberemos-a-galega

O 28 de xaneiro sumámonos a unha nova xornada de protesta ante a súa 

tramitación, pois entendíamos e entendemos lesivos moitos dos seus artigos, que 

implican a desaparición ou baleirado de contido dos órganos de control da extinta 

CRTVG, e o incumprimento da súa lei de creación ao prescindir do galego como lingua 

vehicular dos medios públicos. Esta lei foi finalmente aprobada o 14 de marzo 

3.2 Queremos Galego. Proceso Lingua Vital Xa!. PXNL 

A finais de 2024 o Instituto Galego de Estadística (IGE) publicou os datos sobre o 

coñecemento e uso do galego en 2023, procedentes dun estudo elaborado a partir 

de 9.200 enquisas, que arroxaba cifras alarmantes sobre o uso de galego. A 

entidades sociais integrantes da plataforma Queremos Galego, entre as que se atopa 

a AAAG, iniciaron unha mobilización para exixir da Xunta o cumprimento do Plan 

Xeral de Normalización Lingüística (PXNL). Ante a alarma creada e despois dunha 

xuntanza o 23 de decembro de 2024 con membros da Mesa pola Normalización 

Lingüística (MNL) a o conselleiro do ramo convoca unhas xuntanzas para a “revisión” 

do PXNL. Despois dunhas tensas primeiras xuntanzas, cunha manifestación 

convocada o 23 de febreiro baixo o lema Lingua Vital, Xa!, a MNL decide abandonar 

as comisións de traballo por desacordo no fondo e forma destas o 12 de febreiro, o 

mesmo día que a Xunta publica unha enquisa sobre a percepción social do galego 

elaborada por unha empresa privada sobre 1200 entrevistas, que contradí os datos 

do IGE.  

O 20 de febreiro Xosé Barato representou á AAAG na rolda de prensa previa á 

manifestación do 23. 

https://www.facebook.com/asociaciondeactoreseactricesdegalicia/posts/1020241183478027
https://praza.gal/acontece/o-castelan-xa-e-o-idioma-predominante-en-galicia
https://www.google.com/url?sa=t&source=web&rct=j&opi=89978449&url=https://www.xunta.gal/documents/35297/42364/ENQUISA%2BPERCEPCIO%25CC%2581N%2BSOCIAL%2BDO%2BGALEGO_V2%2B%25287%2529.pdf%3Fversion%3D1.0&ved=2ahUKEwiV3eu0xceUAxU1U6QEHYu8IboQFnoECBgQAQ&usg=AOvVaw1ZdqDaonHF2FMNtvSOtB_Q


 

 

  Rúa das Salvadas, 2A, Parque Vista Alegre 15705 Santiago de Compostela I Tel/fax: 981 59 38 29I info@aaag.gal 
Iwww.aaag.gal 

19 

Ante o desleixo da Xunta, a plataforma Queremos Galego iniciou un proceso social 

para conseguir avances na normalización da lingua galega e garantir a súa presenza 

e oferta en todos os espazos e para todos os usos acadáronse e ratificáronse acordos 

e nacionais e internacionais. O obxectivo deste proceso foi avaliar o cumprimento 

dos acordos, identificar os obstáculos que impediron o seu cumprimento e, 

finalmente, propor accións concretas que comprometan a colectivos sociais e 

institucións na súa execución partindo dos acordos unánimes o que desembocou nun 

protocolo de actuación publicado a principios de 2026. 

https://www.queremosgalego.gal/proceso-social-lingua-vital/ .A Asociación 

participou en diferentes mesas de traballo nas persoas de Xosé Barato, Arantza Villar 

e Atenea García. 

O lema Lingua Vital, Xa! Foi integrado na manifestación pola lingua do 17 de 

maio da que tamén participamos  

https://www.queremosgalego.gal/proceso-social-lingua-vital/

Paralelamente a Xunta de Galicia continuou convocando xuntanzas para a 

avaliación do PXNL de 2004. A AAAG foi convocada a participar no “focus group” ;) 

do sector audiovisual, cunha xuntanza o 4 de xuño na que participou Xosé Barato da 

que recibimos acta o 17 de xullo. Nunca máis se soubo destes groups, a pesar do 

“compromiso” da Xunta de pechar a revisión do plan este mesmo ano. Foi convocado 

tamén un de Artes Escénicas ao que non fomos convidados.  

3.3 Apoio ao pobo palestino 

Como non podía ser doutro xeito a AAAG sumouse a diferentes iniciativas en apoio 

ao pobo palestino e en rexeitamento do xenocidio que está a sufrir nas mans do 

imperialismo sionista, entre outras, a denuncia da inacción da Xunta nas 

manifestacións do 17 de maio, o apoio ao colectivo Artistas por Palestina ou a 

convocatoria apoiada por máis de 150 organizacións dunha manifestación o domingo 

5 de outubro en Santiago de Compostela.  

Ademais o xoves 2 de outubro apoiamos concentracións nas cidades e vilas de 

Galiza para amosar o rexeitamento da interceptación da Global Summud Flotilla por 

parte de Israel e a renuncia dos estados á súa protección e á preservación da 

legalidade internacional, e o día 15 do mesmo mes, a convocatoria dunha folga xeral. 

Tamén en outubro, o día 24, varios membros da AAAG participaron na lectura dos 

nomes das crianzas asasinadas en Gaza na Praza do Toural de Santiago. 

4. Actividade propia 

4.1 Actualización Tarifas convenio de Teatro de Galicia 

O 13 de marzo publicouse no Diario Oficial de Galicia a resolución do 20 de febreiro 

de 2025, da Secretaría Xeral de Emprego e Relacións Laborais, pola que se dispón a 

inscrición no rexistro e a publicación da acta de revisión de táboas salariais para 2025 

do Convenio colectivo de actores e actrices de teatro de Galicia. 

O acordo fora asinado o 18 de febreiro por Escena Galega e a Agadic, en 

representación das empresas do sector, e polas organizacións sindicais UXT, CC. OO., 

CIG e a AAAG en representación da parte social. 

https://aaag.gal/novas/518/taboas-salariais-teatro-2025  

4.2 Asemblea extraordinaria- eleccións 21 de abril 

O 21 de abril convocamos a Asemblea extraordinaria en formato presencial e  en 

liña, co único asunto das eleccións á xunta directiva unha vez rematado o mandato 

da directiva escollida en abril de 2023. 

Arantza Villar, como presidenta saínte, anuncia que non se presentou en tempo e 

forma ningunha candidatura pechada e que hai un conxunto de membros da Xunta 

Directiva saínte que están dispostos a continuar, pero non hai candidato/a para 

asumir a presidencia. Segundo os estatutos da AAAG, en caso de non constituírse 

unha candidatura, a asemblea debe aprobar a creación dunha comisión xestora. 

Arantza informa de que diferentes socios e socias ofrecéronse para unirse á xunta 

directiva desde que se convocaron as eleccións e que  formarán parte da Comisión, 

xunto aos membros da directiva saínte que pretender continuar. 

Procédese a votación a man alzada para aprobar a creación da comisión xestora, 

que estará presidida por Arantza Villar, actuando de secretario Xosé Barato, e sendo 

vogais, Eva Fórneas, María Ángeles Iglesias, Xosé M. Esperante, Jose Losada,  Iván 

Márquez, Ainhoa Martínez, Antía Vidal, Toni Salgado, Atena García, Gemma do Carmo 

e María Francelina. O resultado foi de 27 votos a favor e unha abstención, sen votos 

en contra nin nulos. 

4.3 Asemblea ordinaria 30 de xuño – cotas 

O 30 de xuño convocouse a asemblea ordinaria anual da Asociación co gaio da 

presentación da memoria e as contas de 2024. Ademais incluíronse na orde do día 

dúas propostas de eidos diferentes: 

A primeira, relativa as cotas, propoñía unha suba da cota trimestral ata os 40,50€ 

e o establecemento dunha cota reducida para membros de 65 anos ou máis. 

A segunda propoñía a modificación das bases dos Premios para incluír a 

posibilidade de candidaturas de intérpretes de xeito individual. 

https://aaag.gal/novas/518/taboas-salariais-teatro-2025
https://aaag.gal/storage/uploads/asemblea-ordinaria-2025/anexo-i-proposta-de-suba-das-cotas-asemblea-2025.pdf
https://aaag.gal/storage/uploads/asemblea-ordinaria-2025/anexo-ii-proposta-de-modificaci-n-bases-dos-premios-mar-a-casares.pdf

Tanto a memoria e as contas do 2024 como as dúas propostas foron aprobadas 

por absolutas maiorías. 

Por outra banda solicitouse da asemblea a autorización para a subscrición dunha 

liña de crédito para afrontar un desfase na tesourería da entidade, que foi concedida. 

4.4 Asemblea extraordinaria-eleccións 27 de outubro 

O 27 de outubro convocamos unha asemblea extraordinaria en cuxa orde do día 

figura exclusivamente as elección s á xunta directiva. A comisión xestora xurdida 

do anterior proceso electoral, no que non se presentou ningunha candidatura, 

cumpriu así o obxectivo principal que lle marcan os estatutos da asociación. 

Arantza Villar, como presidenta da xestora saínte, anuncia que só se presentou 

unha candidatura ás eleccións, integrada polas seguintes socias e socios: 

Eva Fórneas (Presidenta) 

Xosé M. Esperante (Vicepresidente) 

Atenea García (Secretaria) 

Ainhoa Martínez 

Antía Vidal 

Arantza Villar 

Gemma do Carmo 

Jose Losada 

Iván Márquez 

María Ángeles Iglesias 

Merce Castro 

Miguel Gendre 

Noelia Papín 

Toni Salgado 

Xosé Barato 

 

Procédese á votación da candidatura que é aceptada sen ningún voto en contra, e 

queda proclamada a nova xunta Directiva. 

4.5 Celebración 40º Aniversario 

No 2025 a Asociación de Actores e Actrices de Galicia cumpriu 40 anos. Para 

conmemorar a efeméride, o pasado 8 de xullo reunimos a tres fundadores/as da 

asociación que até hoxe forman parte dela. Compartíronse lembranzas sobre a 

creación da AAAG, cando aínda estaba todo por inventar tanto no teatro como no 

audiovisual, e reflexións sobre a evolución e actualidade. Durante o encontro  

repasáronse catro décadas de traxectoria, destacando aspectos claves da nosa historia 

como a posta en marcha dos Premios María Casares ou a sinatura do convenio de 

teatro en 2009 tras case unha década de negociacións.  

No encontro participaron: 

-Rosa Álvarez, socia número 1 da AAAG 

-Gonzalo Uriarte, primeiro presidente da AAAG 

-Luma Gómez, unha das asinantes da acta fundacional da AAAG 

Moderou Anabell Gago, actriz e socia  

Podedes ver o vídeo do acto aquí: https://youtu.be/8uL95GTScGc (Gravación e 

edición: Manuel Silva. Son: Martín Esturao) 

4.6 Outras accións 

No último trimestre do ano chegáronnos novas da convocatoria dun cásting para un 

musical ("Lúa") producido pola Orquesta Sinfónica de Galicia e Volana Producións. No 

momento de comunicar a admisión e horarios da audición, a produtora comunicaba 

que só certos papeis serían remunerados. 

A Asociación enviou unha carta a un representante de cada grupo municipal 

representado na xunta de goberno do Consorcio Municipal da Música da Coruña, do 

que depende a OSG, así como a Anxo Lorenzo, Secretario xeral de cultura da Xunta e 

ao xerente do Consorcio, membros así mesmo da xunta de goberno do Consorcio, 

https://youtu.be/8uL95GTScGc

ademais de ao director/autor do espectáculo, sinalando que todos os papeis ofertados 

correspondían a traballos profesionais, pois para acceder a estes é preciso e 

imprescindible o dominio da interpretación, do canto e unha formación musical sólida, 

sendo a selección baseada neses factores e na preparación duns textos determinados 

pola produtora e deberían rexerse polo convenio de Actores e Actrices de Teatro de 

Galicia e polo resto da normativa vixente no referente aos supostos especiais do 

colectivo de artistas. 

A carta produciu un forte debate na Xunta de Goberno do Consorcio e 

comunicáronse coa asociación Miguel Lorenzo do grupo municipal do PP e Mercedes 

Queixas, do do BNG ofrecéndose para o que fixera falta.  

O musical ten os ensaios e funcións previstas cara a súa estrea o 23 de marzo de 

2026  

Tamén neste último trimestre enviamos comunicacións en similares termos a 

Miraveo, produtora do programa “Gaña a túa aldea”, un programa-concurso, que se 

dirixiu a Asociación en perfecto castelán para procurar concursantes “voluntarios” e á 

Dreammovie, produtora dun spot para fin de ano da TVG que anunciou o 17 de 

novembro que procuraba “colaboracións desinteresadas” para a rodaxe. 

Por outra banda, o 30 de maio publicamos en redes e incluímos no boletín da 

asociación un recordatorio da inexistencia da categoría laboral de figuración especial 

5. Actividade con Conarte 

A Asociación forma parte de ConArte (Confederación de Artistas y Trabajadores del 

Espectáculo) xunto a outras 13 organizacións tras a incorporación en novembro de 

2024 de SMAC!, Sindicat de Músics Activistes de Catalunya e EAB, Euskal Aktoreen 

Batasuna.  

Xunto a Conarte tivemos a oportunidade ao longo de 2025 en debates e propostas 

feitas sobre a reforma do RD/1435 que regula os traballos artísticos e, dende 2022, 

tamén os dos técnicos e outras profesións auxiliares da industria, ademais do 

desenvolvemento do Estatuto do Artista. 

Cómpre sinalar especialmente a participación o 25 de xuño nunha xuntanza no 

Ministerio de Traballo na que se tratou o traballo de menores en espectáculos públicos, 

o 15 de setembro nunha de análise do puntos pendentes do Estatuto, unha serie de 

alegacións presentadas o 26 de setembro no período de consulta pública do borrador 

do novo RD, publicado o 25, e no último trimestre do ano as accións sobre o Art.13 do 

borrador, que trata sobre o uso da IA e que provocou a reacción de AISGE á que nos 

sumamos xunto a outros sindicatos de actores e actices https://www.aisge.es/sobre-

el-articulo-13  

5.1 Actualización Tarifas Convenio Audiovisual Estatal 

O 10 de marzo publicáronse no BOE as tarifas do convenio de actores e actrices 

do audiovisual, cunha suba do 2,8% equivalente ao IPC xeral do ano anterior. Esta 

https://www.aisge.es/sobre-el-articulo-13
https://www.aisge.es/sobre-el-articulo-13

revisión acordouse nunha xuntanza da comisión paritaria do convenio o 23 de 

xaneiro na que a AAAG participa representada por Conarte. 

5.2 Xornada Manual de Boas Prácticas para o instrumento da 

interpretación 

O venres 5 de decembro, organizamos xunto a Conarte coa participación de AMPAE, 

Asociación Multidisciplinar para las Artes Escénicas, e a inestimable colaboración da 

Fundación SGAE, unha xornada na que presentamos un Manual de Boas Prácticas para 

o instrumento da interpretación: voz e saúde psico-emocional, pensado para ser unha 

ferramenta práctica para os actores e as actrices, continuando a nosa estratexia en 

avanzar nos dereitos dos e das traballadoras do espectáculo en materia sanitaria, coa 

meta do recoñecemento das enfermidades profesionais como un dos obxectivos clave 

aínda pendentes do Estatuto do Artista. 

Fixeron a presentación dous dos especialistas que participaron nos seus contidos, e 

impartirán técnicas do mesmo en dous obradoiros, un de psicoloxía e outro de voz: 

O obradoiro de psicoloxía foi impartido por Guillermo Dalia, doutor en psicoloxía 

especialista en psicoloxía clínica, experto en artes escénicas e consistiu nunha sesión 

práctica de xestión emocional e autoverbalizacións realistas e prácticas. 

O obradoiro de fisioterapia para a voz artística foi impartido por Carles Expósito 

Rovira, fisioterapeuta en artes escénicas, mestre en estudos avanzados de teatro e 

experto en voz artística e consistiu nunha sesión práctica de cadeas musculares, na 

que se describiron as distintas cadeas musculares e observouse como poden afectar á 

voz. 

O manual será publicado ao longo de 2026. 



 

 

  Rúa das Salvadas, 2A, Parque Vista Alegre 15705 Santiago de Compostela I Tel/fax: 981 59 38 29I info@aaag.gal 
Iwww.aaag.gal 

26 

https://aaag.gal/novas/533/presentacion-aplicacion-manual-boas-practicas-

instrumento-actoral  

5.3 Consejo presencial 2025 

Ademais de aos Consejos, que teñen convocatoria bimestral e formato en liña, o 

18 de decembro celebrouse en Zaragoza un Consejo presencial ao que asistiu Xosé 

Barato en representación da AAAG, xunto a Alberto Blanco. 

Neste Consejo presentouse a memoria de actividade da Junta Ejecutiva de la 

Confederación, ademais dun primeiro avance sobre a memoria de actividade da 

mesma Confederación e as súas contas 2025, e tratamos temas como a proposta do 

goberno sobre a IA da que falamos en puntos anteriores  

  

https://aaag.gal/novas/533/presentacion-aplicacion-manual-boas-practicas-instrumento-actoral
https://aaag.gal/novas/533/presentacion-aplicacion-manual-boas-practicas-instrumento-actoral

6. Colaboración con outras entidades 

6.1 No ámbito da Igualdade 

6.1.1 Mulleres no Foco IV e V 

Nun ano atípico para o evento promovido pola asociación CIMA en colaboración 

coa Deputación de Pontevedra, vimos dúas entregas dos galardóns Mulleres no Foco, 

nos que a AAAG participa achegando unha persoa ao xurado e propoñendo mulleres 

merecedoras do galardón. 

Así o 30 de xaneiro entregáronse os premios a Jaione Camborda , Lidia Fraga e 

Nati Juncal Portas, gañadoras da cuarta edición, no auditorio da sede de Afundación 

de Pontevedra. Nesta IV edición a AAAG estivo representada por Eva Fórneas. 

O 17 de outubro celebrouse no mesmo escenario a gala de entrega da V Edición 

na que resultaron premiadas Beatriz Legerén, Lucía Veiga e Silvia Fuentes. Desta 

volta a AAAAG estivo representada por Antía Vidal, vogal da xunta directiva.  

https://www.depo.gal/gl/web/edepo/w/noticia-v-gala-de-premios-mulleres-no-

foco  

 

 

 

https://www.depo.gal/gl/web/edepo/w/noticia-v-gala-de-premios-mulleres-no-foco
https://www.depo.gal/gl/web/edepo/w/noticia-v-gala-de-premios-mulleres-no-foco

6.1.2 Mulleres violencia e igualdade nas artes 

O 14 de febreiro Arantza Villar (á esq na foto), presidenta da AAAG naquel 

momento, participou neste encontro impulsado pola asociación feminista chantadina 

Polamiúda no Auditorio Municipal de Chantada, xunto a María Francelina (drta), vogal 

da AAAG; as actrices Iria Pinheiro e Palmela Palenciano, e Fátima Rodríguez de 

Promove 

6.1.3 Encontro virtual de mulleres do Audiovisual Galego 

Con motivo do #8M, AGAG - Asociación Sindical Galega de Guionistas organizou en 

colaboración coa Mesa do Audiovisual Galego, un encontro virtual para falar sobre a 

presenza da muller no noso audiovisual con representantes de AAAG, AGA, AGAPI, 

CREA, CLÚSTER e PROXECTA. Arantza Villar participou no encontro. 

 https://www.youtube.com/watch?v=46NvrZ-uAtQ  

https://www.youtube.com/watch?v=46NvrZ-uAtQ

6.1.4 Mulleres en acción 

O 25 de xuño participamos no Encontro profesional sobre igualdade laboral nas 

artes escénicas e audiovisuais que organiza A Mostra Internacional de Teatro Cómico 

e Festivo de Cangas dentro do programa do 25 Mulleres en Acción, nesta ocasión nas 

persoas de Arantza villar, Eva fórneas e Luma Gómez 

6.2 Colaboración coa ESAD 

A AAAG colaborou de novo coa ESAD na celebración do Día Mundial do Teatro. A 

escola fomenta entre a comunidade educativa unha porra sobre os premios María 

Casares, e a Asociación ofreceulle ao alumno/a que máis acertos acadou unha praza 

gratuíta para un curso de formación que organizado de forma conxunta coa Mostra de 

Cangas. Tamén ofrecemos unha entrada dupla para asistir o 3 de abril á gala de 

entrega dos galardóns a sortear entre o alumnado participante da porra dos Premios 

María Casares. 

Ademais, o mesmo 27 de marzo, a asociada Sabela Hermida, actriz e investigadora 

autora de títulos como 'María Casares fronte ao espello”, impartiu unha conferencia co 

alumnado ao redor da figura de María Casares baixo o título A concepción da arte 

dramática en María Casares: O teatro como patria.  

6.3 Colaboración co CDG 

6.3.1 CDG-LAB 

Sen saír da ESAD, o 10 de abril participamos, nunha charla promovida polo CDG 

no que unha representante de Escena Galega (Patricia de Lorenzo), outro do CDG 

(Fran Veiga, produtor), o director da ESAD, Dani Salgado e a AAAG representada por 

Xosé Barato. 

O obxectivo principal desta actividade é acompañar e apoiar o tránsito cara á vida 

profesional, ofrecendo oportunidades de contacto co sector, acceso a experiencias 

prácticas e desenvolvemento de competencias clave para a inserción laboral. 

6.3.2 Comisión valoración bolsa de dramaturxia CDG 

Un ano máis, e parece que vai ser o último, participamos na comisión de valoración 

de proxectos presentados á fase de creación da bolsa promovida polo CDG, sobreo o 

texto gañador da fase de escrita, Santa Bárbara, de Santiago Cortegoso 

O 19 de xuño tivo lugar a xuntanza da comisión, da que participou representando 

á AAAG María Francelina, vogal da Xunta directiva. 

6.4 Premios Crea. Premio á AAAG 

O venres 24 de outubro, a asociación de Directoras e Realizadoras CREA fixo 

entrega dos seus recoñecementos anuais aos que convidan á AAAG a facer entrega 

dalgún todos os anos. Desta volta, ademais de exercer de entregadores, Arantza Villar 

e Xosé Barato en representación da AAAG, recibiron o recoñecemento de CREA á 

Asociación polo seu cuadraxésimo aniversario. Tamén AGAPI recibiu o seu 

recoñecemento, neste caso polo seu trixésimo aniversario 

O acto tivo lugar no Riquela Club de Santiago de Compostela  

6.5 Academia de Comedia con Ignatius Farray no Hematofesti  

No marco de Hematofesti, Festival de humor e literatura infantil que se celebra en 

Vigo e que homenaxea no seu nome ao falecido Hematocrítico, o coñecido humorista 

Ignatius Farray dirixiu unha Academia de Comedia dirixida só a a 4 persoas, para as 

que non tería coste algún e terían acceso ás actividades do festival e aloxamento e 

manutención. A dirección do festival contactou coa AAAG para trasladar esta suculenta 

oferta exclusivamente ao noso corpo asociativo, cousa que nos pareceu ben e así o 

fixemos o 8 de outubro 

https://hematofesti.com/actividades25/academia-de-comedia-con-ignatius-farray/  

6.6 Xornada Consello da Cultura 

O 19 de novembro o Consello Da Cultura Galega organizou na súa sede en Santiago 

unha xornada baixo o título "Centro Dramático Galego, vixencia e contribución da 

institución ao futuro da creación escénica galega" na que participa a nosa ex-

presidenta e actual vogal da Xunta Directiva, Arantza Villar. 

https://www.youtube.com/watch?v=X3dJAAZkusg  

 

6.7 Outras colaboracións/ outras actividades 

Ademais, neste 2025 cómpre sinalar estas outras colaboracións con outras 

entidades e outras actividades: 

O 1 de abril asinamos un convenio de colaboración coa Cátedra de Edadismo da 

Universidade de Vigo, co propósito de realizar actividades e proxectos en forma 

conxunta en todo tipo de asuntos de interese para as institucións, como por exemplo 

o desenvolvemento de proxectos de investigación, organización e realización de todo 

https://hematofesti.com/actividades25/academia-de-comedia-con-ignatius-farray/
https://www.youtube.com/watch?v=X3dJAAZkusg

tipo de actividades académicas, tales como cursos, conferencias, simposios ou 

seminarios. O convenio ten unha duración de 4 anos e aínda non produciu fruto. 

A través do Instituto da Lingua galega, colaboramos en dous proxectos de 

investigación sobre a lingua galega, un deles sobre entoación de investigadoras das 

Universidades de St. Thomas (Minessota) e Arlington (Texas) e outro de variedade 

dialectal da de Chicago (Illinois). Tamén colaboramos cunha investigadora da 

Universidade de Cork (Irlanda) para un volume multidisplinar sobre teatro e 

internacionalización, nomeadamente na sección sobre práctica teatral en linguas 

minorizadas, co teatro galego como caso paradigmático. 

O 15 de maio acompañamos a Manuel Lourenzo na recepción da Insignia de Ouro 

da Universidade de Santiago de Compostela representados por Xosé Barato e Arantza 

Villar. 

Tamén asistimos o 8 de outubro á entrega do Premio Dolores Ben de Agapi a 

Fernanda del Nido. 

Ademais demos resposta escrita a unha entrevista recibida dende Mulleres en acción 

co motivo da publicación dun percorrido dos seus 25 anos de existencia, como a outra 

recibida dende un grupo de estudantes de comunicación audiovisual da USC sobre o 

papel da muller no audiovisual. 

Como remate do ano, o 16 de decembro, Noelia Papín, vogal da xunta directiva 

escollida en outubro, asistiu en representación da AAAG ao coloquio “ A IA no Cine” 

inserido no ciclo “Sin Filtro”  

7. Comunicación 

7.1 A páxina web 

A páxina web da AAAG funciona como a principal liña de comunicación co exterior 

da actividade desenvolvida pola Asociación ao longo do ano. As notas de prensa e 

comunicados que a AAAG envía aos medios contan cunha segunda liña de difusión a 

través do portal.  

Como vemos na gráfica, a web rexistrou máis de 148.000 visitantes únicos, fronte 

aos 110.000 do ano anterior, un incremento de máis do 30%. No primeiro semestre 

do ano a cifras de visitantes vían unha suba moderada respecto ao ano anterior, co 

pico nos momentos da entrega dos María Casares (en 2025 o 3 de abril). Este ano, 

concluímos que coa celebración do 40º aniversario, o mes de xullo trouxo unha cifra 

moito máis alta do habitual á web, que retomou un camiño claramente ascendente 

cara final de ano, a pesares de que as únicas novas do último trimestre tratan o 

rexeitamento da ILP “Liberemos a Galega”, a presentación do Manual de Boas Prácticas 

para o instrumento da interpretación e a convocatoria dos 30º Premios de Teatro María 

Casares, todas de interese pero que non alcanzan a xustificar o incremento de visitas. 

Analizando as estatísticas das páxinas de entrada dos visitantes da web, podemos 

intuír que a presenza de dous membros da asociación nunha serie estatal de emisión 

diaria promove as visitas ás súas fichas no catalogo web (15500 aprox entre os dous), 

o que repercute nas visitas ao mesmo catálogo (17000 entradas directas ao catálogo), 

que tamén é unha das entradas principais á web. As outras son a páxina principal e a 

de Convenios e Tarifas con case 3300 entradas directas. 

Un ano máis as estatísticas da web revelan que o portal sirve de repositorio das 

tarifas dos convenio de actores e actrices do audiovisual e de teatro e do propio 

convenio de teatro, cuxos datos de consulta vense incrementados un 50% respecto a 

2025 

En concreto, as tarifas de teatro foron o máis descargado, 1426 veces + 447 do 

DOGA vs. 1047 en 2025; seguidas polo propio convenio de teatro, 1213 veces vs. 852 

en 2025; e as tarifas do audiovisual 732 veces vs. 552.  

7.2 Redes sociais 

A AAAG conta con perfís en tres redes sociais: Facebook, Instagram e Twitter. A 

AAAG conta a día da elaboración desta memoria con 9246 seguidores no seu perfil de 

Facebook, 1884 en Instagram (aberto non sen tempo en xullo de 2023) e 1782 en X. 

As publicacións nestas páxina defínense principalmente pola publicación de todas 

as noticias da web co obxectivo de darlles o maior alcance, a difusión das actividades 

externas nas que participa a AAAG, a compartición de actividades dos membros da 

asociación e publicacións doutras entidades do sector. 

Ao longo de 2025 publicamos en Facebook un total de 125 post. Lamentablemente 

as publicacións de maior alcance son os comunicados de pésame polo falecemento de 

compañeiros e compañeiras. Ademais, tiveron impacto significativo as publicacións 

sobre os premios, especialmente o anuncio dos finalistas desta edición ou os álbums 

de fotografías e gañadores. Ao longo de 2025, incrementouse a comunidade en 237 

seguidores e rexistráronse case 284.000 vistas dos posts da AAAG e preto de 8000 

visitas directas ao perfil.  

A continuación resúmense as principais estatísticas do perfil de Facebook ao longo 

de 2025. Aínda que se aprecia unha caída considerable do número de visitas ás 

ligazóns compartidas, as interaccións dentro da plataforma aumentaron 

enormemente: 

No caso de Instagram, todas as estatísticas melloran as do ano pasado 

Neste perfil publicamos ao longo do ano 118 posts e 29 stories sendo nesta rede 

os que máis difusión acadaron os relativos aos premios María Casares 

Na seguinte táboa, podemos percorrer as doce publicacións con maior impacto nas 

redes sociais de Meta ao longo do ano 2025. Como sinalamos anteriormente, as 

publicacións de maior alcance son os comunicados de pésame, aparecendo na lista o 

anuncio dos finalistas dos premios, a concesión do Premio de Honra Marisa Soto a 

Xabier Deive, a estrea de Guerra de Teatro do Noroeste e tres post promocionados. 

7.3 Comunicación interna 

A Asociación, á hora de dirixirse ao seu corpo asociativo, emprega principalmente 

dúas ferramentas, ambas as dúas empregando o correo electrónico: 

§ Boletín da AAAG: Trátase de envíos que se realizan cunha periodicidade 

variable, segundo a carga de información, pero que por norma se lle envía ao corpo 

asociativo de forma quincenal. Nestes boletíns, ademais de incluír a actividade da 

AAAG, tamén se inclúen informacións de interese dos sectores audiovisuais e 

escénicos, así como dos proxectos e iniciativas que conten coa implicación de membros 

da AAAG. Ao longo de 2025 enviáronse un total de 20 boletíns.  

§ Correos internos:  Por outra banda envíanse ao corpo asociativo comunicacións 

individuais por correo electrónico de temas de especial relevancia, como a convocatoria 

das asembleas, así como das actividades que se desenvolven.  

 


